                           Аннотация к рабочей программе
                     основного общего образования
 
                       на 2017-2018 учебный год

                        Татар әдәбияты ,5 нче сыйныф
    
 Эш программасы түбәндәге  документларга нигезләнеп төзелде:

          Ф.Ә.Ганиева, Л.Г. Сабирова.-Татар телендә гомуми төп белем бирү мәктәпләре (V-IX сыйныфлар) өчен  татар әдәбиятыннан авторлык (эш) программасы  
         - Татар телендә урта (тулы) гомуми белем бирү мәктәпләре өчен (1 – 11 кл.) үрнәк программалар.Казан.Татарстан китап нәшрияты.
Программа:    Ф.Ә.Ганиева, Л.Г. Сабирова.-Татар телендә гомуми төп белем бирү мәктәпләре (V-IX сыйныфлар) өчен  татар әдәбиятыннан авторлык (эш) программасы    
 Дәреслек.Ф.Ә.Ганиева, Л.Г. Сабирова. Әдәбият, 5 сыйныф: татар телендә гомуми белем бирү өчен уку әсбабы, Татарстан  китап нәшрияты, 

     Татар әдәбиятын укытуның максаты һәм бурычлары

Урта сыйныфларда әдәбиятны укытуның төп максаты булып матур әдәбият әсәрләрен форма һәм эчтәлек берлегендә аңларга һәм   анализларга өйрәтү, логик фикерләү сәләтен үстерү һәм камилләштерү, балаларның рухи дөньяларын баету тора. Бу процесс өч – гамәли, гомуми белем бирү, тәрбияви - яссылыкларны берләштереп алып барылырга тиеш. Әлеге максат түбәндәге бурычларны алга куя:
1. укучының төп әдәби-тарихи мәгълүматларны һәм әдәби-теоретик төшенчәләрне белүенә ирешү һәм анализ барышында кулланырга күнектерү;
1. укучыда матур әдәбият әсәрләрен мөстәкыйль уку ихтыяҗы булдыру;
1. укучының телдән һәм язма сөйләмен үстерү;
1. укучыда үз милләтенә, аның әдәбиятына, мәдәниятенә карата хөрмәт, дөньяга гуманлы караш, гражданлык тойгысы, патриотизм хисләре, үз милләтенең, шушы төбәктә яшәүче башка халыкларның мәдәни кыйммәтләренә хөрмәт  хисләре тәрбияләү. 
Өйрәнелгән әдәби әсәрләрне чорларның үсеш тәртибендә системалы итеп күзалларга ярдәм итү.
1. Әдәби әсәрнең төрен һәм жанрын билгеләргә өйрәтү.
2. Әдәби әсәрне өлешчә анализлау күнекмәләре булдыру.
3. Шигъри текстларны яисә чәчмә әсәрләрдән өзекләрне ятлату.
4. Укучының мөстәкыйль фикерләвен, гомумиләштереп нәтиҗәләр ясау сәләтен үстерү.
       5.төрле чыганаклар белән эшләргә, аларны табарга, мөстәкыйль рәвештә кулланырга, төркемләргә, чагыштырырга, анализларга һәм бәяләргә өйрәтү.

                                 Укытуның планлаштырылган нәтиҗәләре.

Уртасыйныфларда татар әдәбиятын укытуның  гомуми (метапредмет) нәтиҗәләре түбәндәгеләр:
· укучыда әдәби әсәрне аңлап укырлык, мөстәкыйль үзләштерерлек күнекмәләр булдыру, әдәбиятка мәхәббәт тәрбияләү;
·  сүз сәнгатен халыкның яшәү рәвешен, рухи кыйммәтләрен саклап калган һәм беркетә килгән хәзинә буларак кабул итәргә өйрәтү;
· язу һәм сөйләм осталыгын үстерү, мәсьәләне аңлый, гипотеза куя, материалны төркемли, үз фикерен дәлилли, кирәк икән – үзгәртә-төгәлләштерә, нәтиҗәләр чыгара, материалны гомумиләштерә белергә, үз хисләреңне сүзләр ярдәмендә аңлата алырга һәм бер үк вакытта  башкалар белән бергәләп эшләргә күнектерү;
баланың үз эшчәнлеген һәм әйләнә-тирәдәге тормышны мөстәкыйль бәяли белүенә, мөстәкыйль карарлар кабул итә һәм аларны җиренә җиткереп үти алуына ирешү; 5-8 нче сыйныфларда татар әдәбиятыннан урта (тулы) гомуми белем бирүнең максатлары

· Әдәби әсәрләрне бала күңеленә сеңдерү, аларның мәгънәсен, нәфислеген төшендерү.
· Укучыларда күркәм сыйфатлар тәрбияләргә булышу.
· Әсәрләрне күбрәк укырга теләк уяту һәм тәрбияләү.
Урта сыйныфларда татар әдәбиятын укытуның  предмет нәтиҗәләре түбәндәгеләр:
Танып-белү өлкәсендә:
· аерым төр һәм жанрга караган әсәрләрне аңлап укый һәм кабул итә, эчтәлеген кабатлап (аерым очракларда текстны яттан) сөйли, кирәк чакта тексттан өзекләр китерә алуга ирешү;
· укыган әдәби әсәрнең эчтәлеген, темасын, проблемасын, идеясен билгели, геройларын һәм әдәби дөньясын бәяли алуына, аның нинди төр һәм жанрга каравын аеруына ирешү; 
·  укучының классик әдипләрнең тормыш һәм иҗат юлларының төп фактларын белүе;
· әдәби текстның мәгънәви өлешләрен аерып чыгарып, укыган буенча тезислар һәм план төзү, геройларга характеристика бирү,сюжет, композиция үзенчәлекләрен, махсус сурәтләү чараларының ролен билгеләү күнекмәсе булдыру;
· укыган әсәр буенча фикер алышуда катнашырга, оппонентларның фикерен исәпкә алып, үз карашларын расларга һәм дәлилләргә, әдәбият белеме төшенчәләренә мөрәҗәгать итәргә өйрәтү. 
бәяләү өлкәсендә:
· милли әдәбияттагы рухи-әхлакый кыйммәтләрне күңелдән уздырып кабул итәргә өйрәтү;
· әдәби әсәрләргә шәхси мөнәсәбәт һәм бәя булдыру;
· өйрәнелгән әсәрләрне шәрехли белүенә ирешү;
· автор позициясен ачыклый алу һәм аңа үз мөнәсәбәтеңне булдыру күнекмәсен формалаштыру.
эстетик яктан:
· әдәби әсәрнең образлы табигате хакында гомуми мәгълүматый күзаллау булдыру, аның эстетик кыйммәтен тою хисе тәрбияләү;
· баланың әдәби текстны эстетик бөтенлекле, шул ук вакытта әдәби һәм тел-сурәтләү алымнарының, образлылыкның үзенчәлекләрен һәм әһәмиятен аңлап бәяли белүенә ирешү;
· рус һәм татар телендәге әдәби әсәрләрне чагыштырып бәяләргә, геройларның, әхлакый идеалларның охшаш һәм аермалы якларын билгеләргә өйрәтү. 
Шәхси нәтиҗәләр арасында түбәндәгеләре аерым әһәмияткә ия: 
· укучының  җаваплылык хисен активлаштыру;
· укуга һәм хезмәткә уңай мөнәсәбәт булдыру;
·  баланың үзаңын үстерү, милләтне, ватанны яратырга өйрәтү, горурлык һәм гражданлык хисләре тәрбияләү;
·  әхлак нормаларын, җәмгыятьтә яшәү кагыйдәләрен төшендерү;
· төрле чыганаклардан (сүзлекләр, энциклопедияләр, интернет-ресурслар һ.б.) танып-белү һәм коммуникатив ихтыяҗларны канәгатьләндерерлек мәгълүматлар табарга күнектерү. 
· 
                                                     Укучының  белем дәрәҗәсенә таләпләр

· укылган текстның эчтәлеген аңлый һәм аның темасын билгели ала;
· әсәрнең мәгънәле кисәкләре арасындагы бәйләнешләрне ачыклап, төп фикерне билгели, аны үз сүзләре белән әйтеп бирә;
· укылганга тулы, кыска һәм рәсемле план төзи;
· укылганның эчтәлеген тулысынча, кыскача, сайлап һәм иҗади сөйли ала; сөйләгәндә тасвирлама, фикер йөртү элементларын файдалана, цитаталар китерә;
· хикәянең башламын, мөмкин булган дәвамын һәм ахырын уйлап чыгара ала;
· текстта автор һәи катнашучыларның сүзләрен, табигать һәм көнкүреш тасвирламаларын аерып күрсәтә;
· мөстәкыйль рәвештә яки укытучы ярдәмендә әсәрнең төп геройларына бик гади характеристика бирә ала;
· укытучы һәм сыйныфташлар укыган әсәрнең, сабакташ җавабының эчтәлеген аңлап һәм тулы үзләштерә;
· һәртөрле башкарылган эшнең, биремнең үтәлешен бәяли ала;
· яттан 15 тән дә ким булмаган шигырь белә;
· 2-3 зур күләмле әсәрнең (фольклор һәм мәшһүр язучыларның әсәрләре) исемен, темасын әйтә, сюжетларын бәян итә ала;
· 6-7 халык әкиятенең эчтәлеген, 10 нан артык мәкаль һәм әйтем, 2-3 тапкыр тәгъбир (аларның мәгънәсен аңлап, ситуациядә урынлы кулланып) белә;
· бер минутка 85-95 сүздән торган текстны дөрес итеп укый, эчтәлеген аңлый һәм сөйли ала.


      
                                                                         
                                         Программаның эчтәлеге


	

№
	Бүлек һәм темаларның исеме
	Сәгатьләр саны
	Шул исәптән:

	
	
	
	

	
	
	
	дәресләр
	Бәяләмә
Сочине-ниеләр
Тестлар
	Контроль дәресләр

	1
	Кереш дәрес. Матур әдәбият – сәнгатьнең бер төре.Халык авыз иҗаты.. Мифлар.”Алып кешеләр”,”Су иясе”.
	1
	1
	
	

	2
	Татар халык әкиятләре.
	11
	10
	1
	

	3
	Җырлар
	4
	4
	
	

	4
	Табышмаклар
	1
	1
	
	

	5
	Мәзәкләр (“Ишәк өстендә”, “Шайтан ни төсле?”, “Укытучы белән укучы бала”, “Тартылмый да, сузылмый да”, “Өметсез”, “Төбендә юкмы?”, “Былтырга “А”, “Кичке аштан соң”, “Улы һәм атасы”, “Нужа бабай”, “Үзе кереп бара”, “Көйзәмәгән арпа”, “Аягын күтәрә торган  ат”, “Довольно!”).
	3
	2
	1
	

	6
	Бәетләр.
	3
	2
	1
	

	7
	Риваятьләр, легендалар.
	5
	3
	1
	1

	8
	Г.Тукай..   
	6
	5
	1
	

	9
	Җ.Тәрҗемановның “Тукран малае Шуктуган” әкияте.        
	4
	3
	1
	

	10
	Әхмәт Фәйзинең “Аучы мәргән белән Болан кыз” әкияте.                   
	3
	3
	
	

	11
	Рабит Батулланың “Курай уйный бер малай” әкияте.                          
	3
	2
	1
	

	12
	Ф.Яруллинның  “Зәңгәр күлдә ай коена”әкияте
	4
	3
	1
	

	13
	Ф.Әмирханның ”Ай өстендә Зөһрә кыз”,  “Нәҗип” хикәясе
	5
	4
	
	1

	14
	Дәрестән тыш уку
Фаил Шәфигуллинның “Акмөгез”хикәясе.
	1
	
	
	1

	15
	Ләбиб Лерон. Шаян хикәяләр
	2
	2
	
	

	16
	Мәсәл.Мәсәл турында төшенчә
	5
	3
	1
	1

	17
	Шигырь төзелеше: үлчәм, ритм, рифма, тезмә, строфа
	1
	1
	
	

	18
	Ш.Галиев.
	3
	2
	1
	

	19
	Ш.Галиевнең “Тереклек суы”, “Курыкма, тимим!”
	1
	1
	
	

	20
	Өйрәнгән темалар буенча тест. Арадаш аттестация
	1
	
	
	1

	21
	Вакытлы матбугат
	2
	1
	1
	

	22
	Үткәннәрне кабатлау һәм йомгаклау
	1
	1
	
	

	
	Барлыгы 
	70
	54
	11
	5



                                      

                                      Татар әдәбияты,7 нче сыйныф


Эш программасы “Татат телендә урта(гомуми)белем бирү мәктәпләре өчен үрнәк программалар,Казан:Татарстан китап нәшрияты,2011 ,Д.М. Абдуллина, Л.К.Хисмәтова “Татар телендә гомуми төп белем бирү мәктәпләре (V-IX сыйныфлар)) өчен  татар әдәбиятыннан авторлык (эш) программасы”(- Казан : Мәгариф, 2014)на нигезләнеп төзелде.
Дәреслек:
Д.М.Абдуллина,Л.К.Хисмәтова,Ф.Х.Җәүһәрова.Әдәбият,7нче сыйныф.-Казан:Татарстан китап нәшрияты,2014
                                    Программаның эчтәлеге


	1. №
	Төп темалар
	Эш программа-
сындагы 
сәгать саны
	Белем һәм күнекмәләр

	2. 
	Сәнгать төре буларак әдәбият
	1
	 Әдәбиятның башка сәнгать төрләре арасында урыны. Сүз сәнгатендә  тормыш моделен төзү үзенчәлекләре. Тормышны һәм кешенең бай рухи дөньясын танып–белү чарасы буларак әдәбият. Аның әхлакый һәм эстетик яктан кешегә йогынтысы

	3. 
	Халык авыз иҗаты.”Идегәй” дастаны
	3
	Дастан жанрына хас сыйфатлар, аның төркемчәләре. Тарихи дастан буларак «Идегәй» дастаны 

	4. 
	ХХ гасыр башы әдәбияты
	1
	ХХ гасыр башы әдәбиятында сүз сәнгатенең шәрык һәм рус-Европа әдәби-фәлсәфи, мәдәни казанышларын үзләштерүе. Милләт проблемасының үзәккә куелуы, язучыларның әхлакый, фәлсәфи һәм әдәби–эстетик эзләнүләре, тәҗрибәләр. Яңа тип геройлар мәйданга чыгу

	5. 
	Г.Тукай. «Милләтә», “Милли моӊнар”, “Өзелгән өмид”, “Шагыйрь”, “Театр” шигырьләре
	3
	Г. Тукай иҗаты үрнәгендә гражданлык лирикасы,  автор позициясе төшенчәләре

	6. 
	Н.Думави. «Яшь ана» хикәясе.
	3
	Әсәрдә хикәя жанры үзенчәлекләренең чагылышы. Әдәби әсәрдәге образлылык. Кеше образлары: төп герой, ярдәмче герой, катнашучы геройлар, җыелма образлар

	7. 
	Ш.Камалның тормыш юлы һәм иҗатына кыскача күзәтү.
	3
	«Акчарлаклар» повесте (өзекләр). Әсәрдә жанр үзенчәлекләренең чагылышы. Әдәби әсәрдәге образлылык. Образ, символ, деталь, аллегория. Табигать образы, әйбер образы. Пейзаж, портрет. Психологизм. Әдәби әсәрдә урын һәм вакыт образы

	8. 
	Чор: 1920-1930 еллар әдәбияты. Әдәби барышка тәэсир иткән тарихи сәбәпләр. Аларның әдәбиятны каршылыклы үсешкә китерүе
	1
	Әдәби әсәрләр төрлелек: милли традицияләрне дәвам иттерүче һәм яңа идеология кысаларында иҗат ителгән әсәрләр

	9. 
	Һ.Такташның тормыш юлы һәм иҗатына кыскача күзәтү
	3
	“Мокамай” поэмасы. Лиро-эпик жанр -  поэма. Лирик һәм эпик төр сыйфатларының поэма жанрында чагылышы. Персонаж, характер. Композиция: тышкы һәм эчке корылыш. Әсәрдә сурәтләнгән дөнья. Әдәби әсәрдә урын һәм вакыт.Текст: эпиграф, багышлау

	10. 
	Г.Исхакыйның тормыш юлы һәм иҗатына кыскача күзәтү.”Җан Баевич”
	4
	.«Җан Баевич» комедиясе. Драма төренең комедия  жанры турында белгәннәрне тулыландыру. Әдәби алымнар: кабатлау, янәшәлек, каршы кую, үткәнгә әйләнеп кайту  


	11. 
	Г.Ибраһимовның тормыш юлы һәм иҗатына кыскача күзәтү
	4
	Кызыл чәчәкләр” повесте.Эпик жанрлар турындагы белемнәрне киңәйтү. Әдәби әсәрдәге образлылык. Образ, символ, деталь, аллегория. Эчтәлек: вакыйга, күренеш, яшерен эчтәлек, контекст. Тема, проблема, идея, пафос. Идеал.  Чәчмә сөйләм үзенчәлекләре. 

	12. 
	Чор әдәбияты. ХХ гасыр.
	1
	ХХ гасырның икенче яртысында татар әдәбиятының милли нигезләргә кайтуы, аның тарихи сәбәпләре.Әдәбиятның яңалыкка омтылышы: яңа иҗади агымнарга, жанр формаларына, темаларга мөрәҗәгать итү, әдәби герой мәсьәләсендә эзләнүләр

	13. 
	С.Хәкимнең тормыш юлы һәм иҗатына кыскача күзәтү
	2
	  «Әнкәй», «Бу кырлар, бу үзәннәрдә...» шигырьләре. Лирик жанр - күңел лирикасы. Тел–стиль чаралары (лексик, стилистик, фонетик чаралар һәм троплар). Тезмә сөйләм үзенчәлекләре.

	14. 
	Ә.Еникинең тормыш юлы һәм иҗатына кыскача күзәтү.
	4
	“Әйтелмәгән васыять» хикәясе.Әдәби әсәрдәге образлылык. Образ, символ, деталь, аллегория. Кеше образлары: төп герой, ярдәмче геройлар, җыелма образлар. Персонаж, характер, тип. Хикәяләүче,  автор образы, автор позициясе

	15. 
	Ш.Хөсәеновның тормыш юлы һәм иҗатына кыскача күзәтү.
	4
	«Әни килде» драмасы. Драма төренең драма жанрына хас үзенчәлекләр. Тема, проблема, идея, пафос. Идеал. Әдәби иҗат. Сәнгати алымнар һәм стиль. Әдәби алымнар: кабатлау, янәшәлек, каршы кую, үткәнгә әйләнеп кайту

	16. 
	Г. Сабитовның тормыш юлы һәм иҗатына кыскача күзәтү.
	3
	 «Тәүге соклану», “Ярсулы яз” хикәяләре. Композиция: әсәр кору алымнары. Тема, проблема, идея, пафос. Идеал. Әсәрдә сурәтләнгән дөнья

	17. 
	М.Мәһдиевнең тормыш юлы һәм иҗатына кыскача күзәтү
	4
	«Без кырык беренче ел балалары» повесте. Хикәяләүче,  автор образы, автор позициясе. Әсәрнең геройлары. Сәнгати алымнар һәм стиль. Әдәби алымнар: кабатлау, янәшәлек, каршы кую, үткәнгә әйләнеп кайту (ретроспекция).

	18. 
	М.Галиевның тормыш юлына кыскача күзәтү. “Уйна әле” хикәясе.
	2
	Эпик жанрлар турындагы белемнәрне киңәйтү. Әдәби әсәрдәге образлылык. Тема, проблема, идея. Чәчмә сөйләм үзенчәлекләре

	19. 
	Г.Гыйльмановның тормыш юлы һәм иҗатына кыскача күзәтү
	3
	«Язмышның туган көне» хикәясе. Эчтәлек: вакыйга, күренеш, яшерен эчтәлек, контекст. Конфликт, сюжет, сюжет элементлары.

	20. 
	З.Хәкимнең тормыш юлы һәм иҗатына кыскача күзәтү
	3
	«Сәер кыз» драмасы. Драма төренең драма жанрына хас үзенчәлекләре. Тема, проблема, идея. Идеал. Сәнгати алымнар һәм стиль.

	21. 
	Р.Харисның тормыш юлына кыскача күзәтү. «Сабантуй» поэмасы
	3
	Лиро-эпик жанр -  поэма. Лирик һәм эпик төр сыйфатларының поэма жанрында чагылышы. Персонаж, характер. Композиция: тышкы һәм эчке корылыш. Милли бәйрәмнәр, гореф-гадәтләр

	22. 
	Р. Фәйзуллинның тормыш юлына кыскача күзәтү
	3
	“Биеклек”, “Туган тел турында бер шигырь” әсәрләре, лирик жанрларны тану күнекмәсен үстерү, лирик герой сыйфатларын билгеләү.

	23. 
	 Әдәби берләшмә эшенә күзәтү
	1
	Әдәби берләшмә турында мәгълүмат. Әдәби берләшмәнең оешу тарихы, аның эшчәнлегендә зур роль уйнаган шәхесләр

	24. 
	Дәрестән тыш уку өчен әсәрләр
	3
	1. Г.Исхакый “Кәҗүл читек” 
2. С.Хәким “Дәверләр капкасы” 
3. Укучылар мөстәкыйль рәвештә хәзерге чор әсәрен сайлап укый

	25. 
	Бәйләнешле сөйләм үстерү
	8
	Сочинение темалары:
1. “Минем милләтем – минем горурлыгым”
2.“Чын дустым”
3. “Әнием – бәгырем”
4.“Шинельле һәм шинельсез солдатлар”

                     Татар әдәбияты , 9нчы сыйныф

Эш программасы”Татар урта мәктәпләре өчен әдәбият программалары(5-11нче сыйныфлар).-Казан,”Мәгариф”нәшрияты,2010пргораммасына нигезләнеп төзелде.
Дәреслек: Әдәбият (Борынгы һәм Урта гасыр, XIX йөз татар әдәбияты): Татар урта гомуми белем бирү мәктәпләренең һәм гимназияләренең 9 нчы сыйныфы, урта махсус уку йортлары, педагогия училищелары, колледж һәм лицей укучылары өчен дәреслек / Миңнегулов Х.Й., Садретдинов Ш.А. - Өченче басма. – Казан: Мәгариф, 2005. 
Хрестоматия: Әдәбияттан хрестоматия: Татар урта гомуми белем бирү мәктәпләренең 9 нчы сыйныфы өчен / Төзүчеләр Миңнегулов Х.Й., Садретдинов Ш.А. – 3 нче басма. – Казан: Мәгариф, 2005.

                                                           
 9 нчы сыйныфта татар әдәбиятыннан төп гомуми белем бирүнең максатлары
ә
1. Татар әдәбиятының тарихи барышы турында гомуми караш булдыру.
2. Татар әдәбиятының барышын, аның аерым чорлардагы торышын, чор әдәбиятының йөзен билгеләүче язучылар иҗатын  анализларга һәм бәяләргә өйрәтү.
3. Әдәби-теоретик белемнәр нигезендә әдәби әсәрнең, язучы иҗатының, чор әдәбиятының, гомумән, татар әдәбиятының үзенчәлекләрен табарга күнектерү.
4. Текст һәм башка мәгълүмати чаралар белән эшләү, аннан кирәкле мәгълүматны ала белү һәм аны тиешенчә үзгәртә алу күнекмәләрен үстерү.
5. Иҗади фикерләүдәге уртак һәм милли үзенчәлекләрне танырга өйрәтү.

Бурычлары

5. Өйрәнелгән әдәби әсәрләрне чорларның үсеш тәртибендә системалы итеп күзалларга ярдәм итү.
6. Әдәби әсәрнең эстетик кыйммәтен, төрен һәм жанрын билгеләргә өйрәтү.
7. Әдәби әсәрне анализлау күнекмәләре булдыру.
8. Шигъри текстларны яисә чәчмә әсәрләрдән өзекләрне ятлату.
9. Укучының мөстәкыйль фикерләвен, гомумиләштереп нәтиҗәләр ясау сәләтен үстерү.
10. Бәхәсләрдә катнашу, оппонентларның фикерен исәпкә алып, үз карашларыңны раслау һәм дәлилләү күнекмәләре булдыру.
11. Рефератлар, докладлар әзерләргә өйрәтү.
12. Әдәби әсәрләр һәм ирекле темалар буенча сочинение язу күнекмәләрен үстерү.
13. Әдәбият теориясе, әдәбият тарихы, сәнгатьнең башка төрләре бергәлегендә укучыда әдәбиятны мөстәкыйль үзләштерерлек күнекмәләр булдыру һәм әдәбият-сәнгать белән даими кызыксыну тәрбияләү.
14. Матур әдәбиятта халык тарихы, милләт язмышы гәүдәләнешенә укучыларның игътибарын туплау.
15. Әдәби әсәрнең эстетик кыйммәтен, поэтикасын аңларлык эстетик зәвык булдыру.
16. Укучыларда кешелеклелек, горурлык, үз кадереңне белү хисләре тәрбияләү.

Укучыларының белем дәрәҗәсенә таләпләр

1. Әдәби-тарихи процессның төп закончалыкларын, этапларын, чор әдәбиятына зур өлеш керткән әдипләр иҗатын белү.
2. Мәктәп курсында өйрәнелгән әсәрләрне чорларның үсеш тәртибендә өзлексез барыш итеп күзаллау.
3. Әдәбият тарихы һәм теориясе буенча белемнәргә (тема, проблема, идея, пафос, образлар системасы, сюжет-композиция, телнең сәнгати сурәтләү чаралары, әдәби деталь) нигезләнеп, әдәби әсәрне анализлау һәм шәрехләү.
4. Әсәрне чорга хас әдәби юнәлеш белән бәйлелектә тикшерә һәм аңлата белү.
5. Классик әдипләребезнең тормыш һәм иҗат юлларының төп фактларын белү.
6. Әдәбият теориясенә караган иң әһәмиятле төшенчәләрне, аларның билгеләмәләрен белү (әдәби процесс, иҗат методы, сәнгатьчә алымнар-чаралар, анализ төрләре, язучының стиле, әдәбият һәм чор, шәхес һәм җәмгыять бәйләнешләре).
7. Татар әдәбиятында традицияләр һәм яңару процессы, жанрлар үсеше турында гомуми күзаллау булу.



Формалаштырылырга тиешле күнекмәләр
1. Әдәби әсәрне иҗтимагый һәм мәдәни тормыш күренешләре белән бәйлелектә аңлау.
2. Өйрәнелгән әсәрләр буенча яки бирелгән тема буенча сочинение яза белү.
3. Тәкъдим ителгән яки укучы үзе сайлаган әсәрләрне (шигырь, проза) яттан сөйләү.
4. Язучыларның иҗатларын, әсәрләрен чагыштырып уртак һәм аермалы якларын аңлата, бәяли белү.
5. Татар һәм рус телендәге әсәрләргә телдән һәм язмача фикереңне белдерә, аларга бәя бирә алу.
6. Дәреслек белән эшләү, конспектлар төзү, белешмә әдәбияттан (төрле сүзлекләрдән, тәнкыйть материалларыннан, фәнни чыганаклардан һ.б.) файдалану күнекмәләре булу.




КУРСНЫҢ ЭЧТӘЛЕГЕ
КЕРЕШ. Тарихи-әдәби процесс һәм аның үзенчәлекләре. Матур әдәбиятның кеше тормышында тоткан мөһим урыны. Татар әдәбиятының халык һәм милләт язмышында уйнаган роле. Аның үсеш баскычлары: меңьеллык әдәбиятыбыз тарихын чорларга бүлү мәсьәләсе. Бу бүленештә үз эчке закончалыклары һәм үсеш тенденцияләре, аларның үзәгендә кеше шәхсенә мөнәсәбәтнең ятуы. Кешенең һәм татар халкының борынгыдан алып бүгенге көнгә кадәр сузылган тормышын һәм яшәү рәвешен сәнгатьле чагылдыручы буларак татар әдәбияты. Әдәбият теориясе. әдәбиятның милли үзенчәлеге турында төшенчә бирү.
ТӨРКИ-ТАТАР ӘДӘБИЯТЫНЫҢ ЧЫГАНАКЛАРЫ.  Татар әдәбиятының  халык авыз иҗаты һәи мифология белән бәйләнеше. Фольклордан килә торган аваз-мотивлар һәм сәнгатьлелек ысул-чаралары, алымнары. Рун язулы истәлекләр. “Орхон-Енисей язмалары”нда алга таба әдәбиятта үстерелеш тапкан фикер-мотивларның чагылышы. Уйгур язулы истәлекләр. Мәхмүд Кашгарыйның “Диване лөгатет-төрк” китабы –борынгы төркиләрнең мәдәниятен, шул җөмләдән фольклор һәм әдәбиятын өйрәнү өчен әһәмиятле чыганак. Борынгы дидактик әдәбият үрнәге буларак, Йосыф Баласагунлының “Котадгу белек” поэмасы. Андагы төп фикер, поэманың сәнгатьчә эшләнеше. Бу әсәрләрнең сәнгатьчә эшләнеше .  Әдәбиятның иҗтимагый тормыш белән бәйләнеше. Язучының җәмгыять тормышында биләгән үзенчәлекле аерым бер урыны. Әдәбият теориясе. Матур әдәбиятның иҗтимагый вазифасы.
БОЛГАР ЧОРЫ ӘДӘБИЯТЫ.  Идел – Кама буендагы Болгар дәүләте. Анда мәдәниятнең чәчәк ату үзенчәлекләре.Әдәбият һәм сәнгатьнең югары сыйфатын дәллилләгән фактлар. Кол Гали. “Кыйссаи Йосыф”. Шәхес һәм шагыйрь буларак Кол Гали турында мәгълүматлар. Дастанның язылу вакытыһәм урыны, бүгенгәчә саклану һәм өйрәнелү дәрәҗәсе. Дастан-поэманың төп сюжет сызыгы буенча охшаш әсәрләргә нисбәте. Фирдәүси һәм Кол Гали. “Кыйссаи Йосыф” әсәрендә автор әйтергә теләгән төп фикерләр. Бу фикерләрне уздыруда Йосыф һәм Зөләйха мәхәббәте сызыгының роле. Сюжетта кешеләрне ярату (гуманизм), гаделлек карашларының чагылышы. Ислам дине алга сөргән гомумкешелек идеалларын җирдәге тормыш вакыйгаларында җанландыру. Әсәрнең нигезендә яткан , мөселман дине мәҗүсилектән өстен һәм бердәнбер дөрес дин дип, күп Аллага табынуның хаталыгын раслаган концепцияне сәнгатьле итеп бирү өчен, Йосыф һәм Зөләйха образларының каршы куелып тасвирлануы. Йосыфның рухи ныклыгы, иманына тугрылык саклавы, мәрхәмәтле булуы, акылны хистән өстен куюы, туганлык- кардәшле хисләрен алга сөрүе. Мәхәббәткә тугрылык идеалы буларак Зөләйха образы. Композицион төзелеше. Шартлылык һәм фантастиканың, романтика һәм реалистик җанлылыкның, символиканың үзара тыгыз аралашып килүе, аларның укучыга эстетик тәэсире. Поэтик детальләргә игътибар, аларның халыкчанлыгы һәм сәнгатьлелеге. Әсәрнең традицияләргә тугрылыгы һәм новаторлыгы. “Кыйссаи Йосыф” әсәренең татар әдәбиятына ясаган тәэсире, алга таба үстерелгән традицияләре. Әдәбият теориясе. Урта гасырлар әдәбиятында дастан жанры. Иҗатта традиция һәм яҗалык (новаторлык). 
АЛТЫН УРДА ЧОРЫ ӘДӘБИЯТЫ.  XIII йөз урталарыннан алып XV йөз башына кадәр дәвердә болгар-татар мәдәнияте, әдәбияты һәм сәнгатенең торышы турында кыскача мәгълүмат бирү. Бу чор әдәбиятында иҗтимагый тормышның, сәяси һәм икътисади хәлләрнең чагылышы. Төп мотивлар һәм геройлар Котб, Харәзми, Хисам Кятиб, Мәхмүд Болгари, Рабгузый, Әхмзд Үргәнчи әсәрләре, аларад чагылган суфичылык мотивлары турында кыскача мәгълүмат. Суфичылыкның кеше шәхесен аңлауда уңай һәм кайбер бәхәсле яклары. Бу чор әдәбиятында дөньяви мәсъәләләрнең куелышы һәм сәнгатьле хәл ителеше. Жанрлар үсеше, әсәрләрнең поэтик төзелешендә, тел-сурәтләү чараларында яңалыклар. Сәйф Сараи. Шагыйрьнең тормышы турында мәгълүматлар. Иҗат эшчәнлеге. Сәгъдинең “Гөлестан” әсәрен “Гөлестан бит-төрки” исеме белән ирекле тәрҗемә итүе. Сәгъдидән килә торган фикерләрне тәрҗемәченең үзенекеләре белән аралаштыруы. Сәйф Сараиның тәрҗемәче буларак уңышлары.
 Әдәбият теориясе. Дидактик әдәбият турында төшенчә. Поэтик тәрҗемә, аның милли әдәбиятны үстерүдәге роле. Әдәби багланышлар. Жанр төре һәм жанр формасы буларак газәл, касыйдә. Шигырьләрдә рифма үлчәүләре турында мәгълүматлар.
КАЗАН ХАНЛЫГЫ ЧОРЫ ӘДӘБИЯТЫ .  Казан ханлыгында әдәбиятның үсеше, анда иҗтимагый һәм сәяси хәлләрнең чагылу дәрәҗәсе. Сүз һәм графика сәнгатьләренең үзенчәлекле чагылышы буларак кабер ташлары (эпитафия). Легенда һәм риваятьләр. Аларда җәмгыять тормышының кайбер яклары гәүдәләнү һәм бу чор кешесенең рухи дөньясы чагылу үзенчәлекләре. Дастаннар. “Идегәй” дастаны турында VIII сыйныфта алган белемнәрне киңәйтү. “Дастаны Бабахан” әсәре белән кыскача таныштыру. Казан ханлыгы чоры әдәбиятының аерым вәкилләре Мөхәммәд Әмин, Колшәриф, Өмми Кәмал иҗатлары турында кыскача мәгълүмат. Болгар дәүләте һәм Алтын Урда чоры әдәбиятларыннан килә торган идея-эстетик мотивларның яңача дәвам иттерелүе. Мөхәммәдьяр бине Мәхмүт. Тәрҗемәи хәленә кагылышлы кайбер мәгълүматлар. Мөхәммәдьярның әдәби әсәрләренә гомуми күзәтү. Алардагы уртак яклар (композицион төзелештә, тел-стилендә, халык авыз иҗатында файдалануда). “Төхфәи мәрдан”, “Нуры содур” поэмалары. Аларда гаделлек фикере, кешене яратуны алга сөрү. Лирик герой кичерешләренең табигыйлеге, гомумкешелек мәнфәгатьләреннән килеп чыгуы. Поэмаларда кеше тормышы һәм табигать күренешләренең чагылышы, тел-сурәтләү чаралары. Татар поэзиясен үстерүгә Мөхәммәдьяр керткән өлеш. Әдәбият теориясе. Лирик герой турында төшенчәне киңәйтү. 
XVII ЙӨЗДӘ ӘДӘБИЯТ .  Бу чорда илдәге иҗтимагый-сәяси шартларның татар әдәбиятында үзенчәлекле чагылышы. Татар милләтенең хәле: милли дәүләтчелек бетү, татар халкының колониаль коллыка эләгүе. “Дәфтәре Чыңгызнамә”, “Гыйса улы Амәт”, “Җәмигъ әт-тәварих” әсәрләре. Мәүлә Колый. Тәрҗемәи хәле. Иҗаты, анда Казан ханлыгы җимерелгәннән соңгы чордагы татар әдәбиятының төп сыйфатлары чагылу. Суфичылык поэзиясенең югары гәүдәләнеше буларак бу иҗатның үзенчәлекләре, сәнгатьлелек дәрәҗәсе. М.Колый “Хикмәтләр”е, аларның үзенчәлеге, идея-эсттик байлыгы, сәнгатьчә эшләнеше. М.Колый поэзиясендә образлар системасы. Әдәбият теориясе. Шигырь төзелеше турында урта сыйныфларда белгәннәрне искә төшерү һәм тагын да тулырак мәгълүмат бирү. Поэзиядә стилистик фигураларның урыны һәм роле.
XVIII ЙӨЗДӘ ӘДӘБИЯТ.Бу чор татар әдәбиятында халыкның иҗтмагый-икътисади хәле чагылу дәрәҗәсе, әдәбиятның халык тормышына якыная баруы. Азатлык көрәшләрен сыйфатлаган әсәрләр. Сүз сәнгатенең үзенчәлекле гәүдәләнеше буларак Батырша хатлары. Пугачев хәрәкәтенең халыкавыз иҗатында һәм язма әдәбиятта чагылыуы. Габессәлам, Габделмәннан Мөслим углы, Әхмәдбик, Таҗеддин Ялчыгол иҗатларына гомуми күзәтү. Әдәюиятта суфичылык: дидактик рухның көчәюе, дөньяви мотив-авазларның урын алуы. Боларның чагылышы буларак әдәбиятта илаһи бәет, дастан, сәяхәтнамә һәм риваять, мәдхия һәм мәрсия төрләренең активлашуы. Алардагы поэтик табышлар. Габдерәхим Утыз Имәни. Иҗатныа гомуми күзтәү. Тәрҗемәи хәле. Фәнни хезмәтләре. Шигырьләре, аларда гыйлемгә һәм мәгърифәткә хөрмәтле караш чагылу, кешене олылау, фикер хөрлеген яклау. Бу шигырьләрдәге лирик герой образының төп сыйфатлары. Утыз Имәни – заманының алдынгы фикер иясе. Иҗатында әдәбиятның яңа сыйфат үзгәрешләрен, яңа баскыча күтәрелү үзенчәлекләрен чагылдыруы. Язучы һәм галимнең татар әдәбиятына һәм фәлсәфәсенә тәэсире. Әдәбият теориясе. Урта гасырлар татар әдәбиятында жанрлар төрлелеге. Мәдхия һәм мәрсия.
ЙОМГАК. Урта гасырларда татар әдәбиятының үсеш юллары. Андагы төп мотивлар һәм тенденцияләр. Әдәбиятка ислам диненең тәэсире. Урта гасыр гуманизмының  үзенчәлекләре. Кешене, аның җирдәге урынын һәм яшәү мәгънәсен аңлауда әдәбиятта үсеш баскычлары. Кеше образын сәнгатьле сурәтләүдә язучылар ирешкән уңышлар. Кеше белән җәмгыять бәйләнешен төшенә-үзләштерә бару. Әдәбиятның сәнгатьлелеккә ирешүдәге казанышлары, тел-стильдә үсеш-үзгәрешләр, художестволы ачышлар. Борынгы телнең үзенчәлекләре, бүгенге телдән аермалы яклары, моның сәбәпләре, борынгы телдән халыкчан әдәби телгә күчеш баскычлары, бу юлда көч куйган күренекле шәхесләр. Әдәбият теориясе. Тарихи-әдәби процесста әдәби бәйләнешләрнең роле. Әдәби иҗатта күчемлелек. . XIX гасырдагы татар әдәбиятына кыскача бәяләмә-кереш. Татар әдәбияты һәм милләт тарихы. Җәмгыять тормышына, мәгърифәт үсешенә тәэсир иткән факторлар (Казанда университет һәм типографияләр ачылу). Татарларның Россия һәм Европа эшләренә күбрәк катнашуы. 1812 елгы Ватан сугышында активлыклары.  Әбелмәних Каргалый, Һибәтулла Салихов, Шәмседдин Зәки иҗатларына гомуми күзәтү. Бу иҗатларад чагылган суфичылык карашларының үзенчәлекләре. Яхшылык кылу яки гөнаһка бату фәлсәфәсләре, шәхесне бәяләүдә аларның әһәмияте
ГАБДЕЛҖӘББАР КАНДАЛЫЙ.  Язучының тормыш юлы. Кандалыйның шәхес буларак үзенчәлекләре, сыйфатлары. Беренче әдәби әсәрләреннән “Рисаләи-л-иршад” һәм “Кыйссаи Ибраһим Әдһәм”поэмалары. Боларда үгет-нәсыйхәтчелек, дини дидактиканың дөньяви рух белән өртелеп бирелүе. Шагыйрь иҗатныда эпиклыкның башлангычлары. Суфичылык рухы. Кандалыйның беренче шигырьләрендә уздырылган фикерләрдә хөрлекне яклау авазлары. Искелеккә, фанатизмга каршы булу. Г.Кандалыйның алга таба иҗатында дөньяви мәхәббәтнең төп темага әверелүе. Бу теманы эшкәрүдә шагыйрьнең әдәби традицияләргә тугрылыгы һәм новаторлыгы. Хатын-кызларга багышланган поэмаларыһәм шигъри хатлары: “Шәфгый”, “Сахибҗәмал”, “Фәрхи”. Хатын-кыз гүзәллеген тасвирлауда, гашыйк булган кешенең хисләрен сөйләүдә, саф сөюне зур бәхет дип раслауда шагыйрьнең сәнгатьле табышлары. Бк идея-эстетик табышларның иҗтимагый аң үсеше белән бәйләнеше  Г.Кандалыйның татар шигъриятенә, шигырь техникасын баетугакерткән зур өлеше.  Әдәбият теориясе. Шигырь үлчәмнәре.
XIX ЙӨЗНЕҢ ИКЕНЧЕ ЯРТЫСЫНДА ӘДӘБИЯТ.   XIX гасырның икенче яртысында, бигрәк тә соңгы чирегендә, татарлар арасында иҗтимагый хәрәкәтнең җанлануы, аңа аерым гыйльми җәмгыятьләрнең, башка халыкларның, алдынгы карашлы галимнәрнең йогынтысы. И.Гаспралы турында мәгълүмат бирү. Көнчыгыштан килә торган алдынгы карашлар һәм фәлсәфи тәгълиматлар тәэсире. Җәмгыятьтәге үзгәрешләрнең әдәбиятта чагылышы. Реализмның ныгый башлавы. Мәгърифәтчелек реализмы формалашу. Аның төп билгеләре һәм сыйфат үзенчәлекләре. Әдәбиятта чагылган гомумкешелек кыйммәтләренең реаль эчтәлек ала баруы. XIX йөзнең икенче яртысындагы татар әдәбиятына гомуми бәяләмә-күзәтү. Идеаль башлангыч урынына реаль башлангыч килү. Мәгърифәтчеләрдән Шиһабеддин Мәрҗани, Хөсәен Фәезхановларның эшчәнлеге һәм иҗаты турында кыскаяа мәгълүмат бирү.

КАЮМ НАСЫЙРИ..
Аның әсәрләре турында урта сыйныфларда белгәннәрне искә төшерү. Иҗат эшчәнлегенең күптармаклы булуын мисаллар белән раслау. Әдәби әсәрләренә күзәтү. Аларда Урта гасыр Көнчыгыш әдәбиятларыннан һәм татар әдәбиятыннан килә торган мотивларның аралашып дәвам иттерелүе. “Әбүгалисина кыйссасы”нда мәгърифәтне, яхшылыкны алга сөрү, гади халыкны һәм гаделлекне яклаучыны зурлау. Мәгърифәт һәм гыйлемнең хаклык яклы да, явызлыкка илтүче мин-минлек яклы да булырга мөмкин икәнен күрсәтеп, беренчесен алга чыгару. “Кыйсса”дагы фантастик әкиятләр стиле. “Фәвакиһел-җөләса фил-әдәбият” җыентыгы. Анданы гуманлы фикерләр. Урта гасырлар әдәбияты традицияләпке дәвам итү. Иҗтимагый мәсьәләләрнең сәнгатьле чишелешендә үзенчәлекләр. К.Насыйри иҗатының халыкчанлыгы. Әдәби әсәрләрендә халык авыз иҗатына киң урын бирелү. “Кырык вәзир кыйссасы”. Әдәбият теориясе. Әдәбиятның халыкчанлыгы төшенчәсен киңәйтеп аңлату.
РЕАЛИЗМ ҮСЕШЕ . Татар прозасының реализм нигезләрендә җитлегү чорына керүе. Прозада жанрларның арта һәм камилләшә баруы, яңа жанрлар һәм жанр төрләре барлыкка килү (роман, повесть, сатирик хикәя). Төп темалар һәм проблемалар, аларның мәгърифәтчелек рухында хәл ителеше. Уңай һәм тәнкыйди юнәлешләрнең ачык төс алуы. Татар әдәбиятының “күп гасырлар Шәрык тәэсире белән килгәннән соң, акрын гына Гареб тәэсире астына” (Ф.Әмирахан) керә башлавы һәм моның прозада чагылышы. Язучыларның милләт язмышы турында уйланула рында яңалыклар.
МУСА АКЪЕГЕТЗАДӘ. “Хисаметдин менла” романы – мәгърифәтчелек релизмы әдәбиятының беренче әсәрләреннән. Үзәк геройлар – шәхес иреге өчен көрәшүчеләр, аларның асыл сыйфатлары. Романның стиль үзенчәлекләре.
РИЗАЭДДИН ФӘХРЕДДИН – 1 СӘГ. “Әсма, яки Гамәл вә җәза”. Яхшылык һәм явызлык, әдәплелек һәм әдәпсезлек, галимлек һәм наданлык бәрелеше. Романда гомумкешелек кыйммәтләрен раслау. Әсәрнең әдәби-стиль үзенчәлекләре.
ФАТИХ КӘРИМИ – 1 СӘГ. “Салих бабайның өйләнүе”, “Бер шәкерт илә бер студент”, “Җиһангир мәхдүмнең авыл мәктәбендә укуы, “Морза кызы Фатыйма” хикәяләре. Мәхәббәт һәм гаилә мәсьәләләрен гуманлы идеаллар ноктасыннан торып яклау һәм хәл итү. Геройларның дөреслек хакына барган көрәштә тәвәкәллеген, нык холыклы булуын хуплау.  Хикәяләрдә халыкчан тел һәм стиль. “Истанбул мәктүпләре”.
ЗАКИР ҺАДИ – 1 СӘГ. “Җиһанша хәзрәт”. Шәхес һәм мохит проблемасында кешенең рухи азатлыгы мәсьәләсен реалистик хәл итү. Әдәби образның катлаулыгына омтылу. Повестьта татар җәмгятенең өлгергән мәсьәләләре һәм үзенчәлеклеяклары чагылу.Әдәбият теориясе. Мәгърифәтчелек реализмы. Шакир Мөхәммәдев “Җәһаләт, яхуд Галиәкбәр агай”.
ЗАҺИР БИГИЕВ – 1 СӘГ. Әдипнең тормыш юлы. Киң белемле, алдынгы карашлы, дөнья әдәбиятын яхшы белгән, аерата төрек һәм француз әдәбиятары белән кызыксынган зыялы рухани булып җитлегүе. “Өлүф, яки Гүзәл кыз Хәдичә” романында саф мәхәббәт белән байлык арасындагы каршылык тудырган хәлләрнең тормышчан итеп тасвирлануы. Татар прозасында детективның реаль нигезләргә утыртылуы. Кеше менәзен (характерын) тормышчан ачуда уңышлы алымнар. Зөләйханы фаҗигагә алып килгән сәбәпләрнең берсен күрсәтеп, “бала ата-ана сүзеннән чыкмаса яхшы” дигән фикер уздырылу. Байлыкка омтылышның кеше холкын бозуын, һәлакәткә китерүен сурәтләү. Хикәяләүнең обътивлаша төшүе. “Гөнаһе кәбаир” романы. Заһир бигиев романнарының поэтик эшләнешендә алга китеш буларак сюжет һәм композиция төзеклегенә омтылу. “Мавәраэннәһердә сәяхәт”. Заһир Бигиев турында Г.Тукай һәм Ф.Әмирхан. Әдәбият теориясе. Роман. Сюжет һәм композиция.
ПОЭЗИЯ – 1 СӘГ.  Яңаруның татар халкы милләт буларак формалашу, милли үзаңы көчәю белән бәйләнешә баруы. Иске формаларда яңа эчтәлек уздырылу. Лирикада кеше хисләрен чагылдыруын ачыклана төшүе. Шигъри хезмәтләрдә акыл үткенлегенең, сәнгатьлелегенең артуы.
МИФТАХЕДДИН АКМУЛЛА – 2 СӘГ. Татар, казакъ, башкорт әдәбиятларының уртак вәкиле. Акмулланың хат алымы белән язылган шигырьләре (“Замана галимнәре”, “Нургали хәзрәт”) аладрагы төп фикерләр, поэтик үзенчәлекләр. “Дамелла Шиһабетдин хәзрәтнең мәрсиясе”. Аның романтик рухы, җанлы сөйләмгә якын булуы, халык иҗаты алым-детальләреннән мул файдаланып язылуы. Акмулла – чичән шагыйрь. Аның хикмәтләренең төп сыйфатлары: кыскалык, тапкырлык, образлылык. Акмулла турында Г.тукай, Ф.Әмирхан, Җ.Вәлиди, Г.Ибраһимов.
ЯКОВ ЕМЕЛЬЯНОВ – 2 СӘГ. Иҗаты турында белешмә бирү. Бу иҗатта дини мотивлар. Шигырьләрендә гражданлык рухының көчәя баруы. Җәмгыятьнең байлар һәм ярлыларга бүленүеннән ризасызлык, гади кеше хәлен реалистик буяулар белән тасвирлау. Гадел, юмарт, юаш. Яхшы кешеләрне мактап (“Балам”), шагыйрьнең саран, яман,усал, тәкәббер адәмнәрне тәнкыйть итүе (“Саран бай”). Лирик геройның рухи халәтен тасвирлауда яңалыклар (“Кайгы”). Шигырьләрендәге халыкчанлыгы, тел-сурәтләү чараларының гади образлылыгы, ритмика ягыннан байый һәм төрләнә баруы.
Әдәбият теориясе. Шигырьдә ритм һәм рифма турында төшенчәләрне укучылар хәтерендә яңарту һәм көчәйтү. Әхмәт Уразаев-Кормаши. “Кыйссаи Таһир илә Зөһрә”.. Татар драматургиясенең беренче адымнары. Г.Ильяси, Ф.Халиди әсәрләре. Жанр формалашу. Драматругиядә Көнчыгыш әдәбиятлары һәм Урта гасыр татар әдәбиятыннан килә торган хыялый-романтик рухны дәвам иттерү (Минһаҗетдин Әлказаный. “Ихтыярлы кыз ихтыярсыз улмыш”. Ф.Халиди. “Залим ачлык, испанияле Сәет Яхъя”). Беренче сәхнә әсәрләрендә мәхәббәт һәм гаилә мәсьәләләре, саф әдәп-әхлак кагыйдәләрен яклау, иске тормыш һәм гореф-гадәтләрне тәнкыйтьләү. Төрекчә һәм русчадан тәрҗемәләр: “Комедия Чистайда”, “Зәваллы чужык”, “Ревизор”. Г.Исхакый “Өч хатын белән тормыш”
Әдәбият теориясе. Драма һәм комедия.
ЙОМГАК . Матур әдәбият һәм иҗтимагый-тарихи үсеш процессы. Урта гасырлар, XVIII һәм XIX йөзләрдәге әдәбиятларда төп баганалар булган иҗатчылар, күренекле әдәби әсәрләр. Аларда кеше шәхесенә карашның үсә, тирәнәя баруы. Әдәбиятта иҗтимагый мотивларның чагылыш дәрәҗәләре. Сәнгатьлелекнең үсеш баскычлары. Әдәбиятның гади халык тормышына якыная баруы. 









